Метрәй төп гомуми белем бирү мәктәбе
Бөек Җиңүнең 65 еллыгына багышланган 

“Мәнге сүнми торган хәтер” әдәби –музыкаль композиция
2009 -2010 уку елы
N159 “Кичке авыл көе” уйный.

Җәйге матур көн. Күңелле музыка яңгырый. Егетләр, кызлар вальс әйләнәләр, шаяралар, көләләр.
Кинәт “Изге сугыш” көе яңгырый. Бибче егетләр, кызлар урыннарында катып калалар. Көй уйный, укучылар әкрен генә чыгалар.

Илюзә:   22 июнь. Таң атып килә. Гүзәл авыллар, шәһәрләр тыныч йокыда. Әниләрнең җылы куенында, тәмле төшләр күреп, нәни сабыйлар изрәп йоклыйлар. Авыл халкы сабантуй бәйрәменә әзерләнә. Шул вакытта канга туймас фашистлар безнең авылларны, шәһәрләрне үлем утына тоттылар. Бөек Ватан сугышы башланды. Аяусыз сугыш башланды.

Миләүшә:  Тыныч иде әле таңнарыбыз

                    Аяз иде әле иртәләр.
                    Дошман басып керде илебезгә

                    Ир егетләр яуга китәләр.

Җыр: “Солдатлар” Глүзә башкара.

Илдар:        Безне озаткан сукмакларны

                     Капламасын үләннәр.

                     Яз кайтмасак, көз кайтырбыз

                     Сез көтегез, сөйгәннәр.

(Егетләрне сугышка озату күренеше сүрәтләнә)

Рәзилә:   Әйе, сугыш кырындагы хәбәрләрне солдат хатлары аша белдек.
Ай, ул кош теледәй солдат хатлары! Күпме кеше тилмереп көтте аларны. Һәр гаиләгә килгән кайгыны да, шатлыкны да бергә кичерә иде халкыбыз. Кара пичәтле кош теледәй кәгазь кисәге, бәгырьләрне өзеп, күпме авылдашлардан канлы яшь түктерде.
Шамил:   Бер кайтмасак, бер кайтырбыз диеп китсәләр дә, күпме ир-егетләребез туган туфрагын күрү бәхетенә ирешә алмадылар. Алар еракта мәңгелек йокыга талдылар. Туган җирләре өчен башларын салган бу батырларны онытырга хакыбыз юк.

N929 Җыр:” Кичер мине әңкәй гафу ит”
(Җыр яңгыраганда сәхнәгә Ана керә. Әкрен генә атлап һәйкәл янына бара)
Ана:   Исәнме, улым! Менә мин тагын синең яныңда. Салкын түгелме балакаем!

Улы:  Юк, әнкәем, салкынның ни икәнен мин белмим. Миңа беркайчан да салкын түгел.
Ана:  Нигә үзеңне сакламадың, улым? Хәтерлисеңме? Әңкәем Берлинны гына алыйк та, алтыбыз алты яктан кайтып керербез,-дигән идең, -Бәхетле яшәрбез – дип язган идең.
Улы:  Әйткән сүзләрем һәрвакыт йөрәе түремдә, әнкәем. Дошман белән көрәш аяусыз булды. Картлык көнендә ничек яшисең соң, әнкәем?

Ана:  Барысы да җитеш, улым. Сугыштан исән кайткан ике абыең бик кадерләп кенә кунактан кунакка гына йөртәләр. Берсеннән дә авыр сүз ишеткәнем юк. Алар янында сез дә булсагыз, куанычымның чиге булмас иде. Бәлки, син мине тиз генә танымагансыңдыр да балам?

Улы:  Таныдым, әллә кайлардан таныдым, әнкәем, куү нурым, әгәр мөмкин булса, мин сине кочагыма алыр идем, әмма минем кулларым, инде үзем дә кузлы тимердән. Димәк мәңгелек әнкәем.

Ана:   Йөрәк түремдә тугыз ай буе йөрткән, күкрәк сөтемне имезеп үстергән баланы югалтуы ай –һай авыр шул, улым.
Улы:   Шулайдыр, әнкәй! Ләкин син сөен! Без бит Ватан өчен, тынычлык өчен һәлак булдык. Тез чүгеп, кол булып яшәсәң, бу дөньяның ни рәхәте булыр иде!

Ана:  Шулай улым, дөрес әйтәсең!

(Ана һәйкәлгә чәчәкләр куя, мәңгелек ут яна.)

Җыр:  “Солдатлар”

Глүзә:  Җиңгәнчегә кадәр көрәштек без,
Язын, көзен, кышын, җәйләрен

Шуңа күрә 65 ел горурланып

Үткәрәбез Җиңү бәйрәмен.

